Ո Ր Ո Շ ՈՒ Մ
(գնումների գործընթացին մասնակցող անձին գնումների
 գործընթացին մասնակցելու իրավունք չունեցող մասնակիցների ցուցակում
ներառելու մասին)


ք. Երևան                                                                                     02.06.2025թ.

Քաղաքաշինության կոմիտեի (այսուհետ՝ Կոմիտե) գլխավոր քարտուղար Գուրգեն Եղիազարյանս, ուսումնասիրելով ՀՀՔԿ-ԲՄԽԾՁԲ-25/20 ծածկագրով Արմավիրի մարզի Մեծամոր համայնքի «Փշատավանի միջնակարգ դպրոց» ՊՈԱԿ-ի կառուցման նախագծանախահաշվային փաստաթղթերի մշակման խորհրդատվական ծառայության ձեռքբերման գնման ընթացակարգի (այսուհետ՝ Ընթացակարգ) փաստաթղթային փաթեթը, ինչպես նաև ԱՍ-ՆԱԽԱԳԻԾ ՍՊ ընկերության (այսուհետ նաև՝ Ընկերություն) վերաբերյալ Գնումների գործընթացին մասնակցելու իրավունք չունեցող մասնակիցների ցուցակում գնումների գործընթացին մասնակցող անձանց ներառման հարցերը քննող հանձնաժողովի 02.06.2025թ. նիստի արդյունքներով կազմված N 1 արձանագրության առաջարկությունը՝

Պ Ա Ր Զ Ե Ց Ի
1. Ընթացակարգը կազմակերպվել է Կոմիտեի կողմից՝ 13.02.2025թ.: 
2. Ընթացակարգին հայտ է ներկայացրել Ընկերությունը: 
3. Գնահատող հանձնաժողովը (այսուհետ՝ Հանձնաժողով) Ընկերության հայտում արձանագրել է անհամապատասխանություններ, մասնավորապես՝ հրավերով սահմանված.
1) Հավելված N 1.2-ի՝ աշխատակազմի մասին տվյալների մեջ բացակայում են  հայտը ներկայացնողի կողմից հաստատված բոլոր մասնագետների CV-երը՝ համաձայն հրավերով տրված ձևաչափի, հավաստագրերը,
2) ընթացակարգին մասնակցելու դիմում-հայտարարության (Հավելված N 1) մեջ նշված չէ մասնակցի անվանումը, ղեկավարի պաշտոնը, անուն-ազգանունը,
3) էսքիզային նախագիծը հնարավոր չէ գնահատել, քանի որ հնարավոր չէ հասկանալ սենյակների և սենքերի կազմը, զոնավորումը, ինչպես նաև դրանց մակերեսները։ 
4. Հանձնաժողովը վերը նշված անհամապատասխանությունների վերաբերյալ 08.05.2025թ-ին կազմել է N 2-2 արձանագրությունը: 
5. Ընկերությունը օրենսդրությամբ սահմանված կարգով ծանուցվել է հայտում տեղ գտած անհամապատասխանությունների մասին, նրան տրվել է դրանք                   շտկելու հնարավորություն, սակայն ներկայացված շտկումները նույնպես չեն համապատասխանել Ընթացակարգի հրավերի պահանջներին, մասնավորապես՝ չի ներկայացվել մասնագետների CV-երը, շտկված դիմում-հայտարարությունը էլեկտրոնային ստորագրությամբ հաստատված չէ, իսկ շտկված էսքիզային նախագիծը կրկին չի համապատասխանում հրավերի պահանջներին:
6. Հիմք ընդունելով վերը նշված փաստերը, ինչպես նաև Կառավարության 2017 թվականի մայիսի 4-ի N 526-Ն որոշմամբ հաստատված կարգի (այսուհետ՝ Կարգ) Կարգի 42-րդ և հրավերի 8.10 կետերը՝ Հանձնաժողովը 21.05.2025թ-ին որոշում է կայացրել Ընկերության հայտն անբավարար գնահատելու և մերժելու մասին,                      ինչի մասին կազմվել է N 2-3 արձանագրությունը: Նույն արձանագրությամբ նաև Ընթացակարգը հայտարարվել է չկայացած:

Այսպիսով Ընկերությունը խախտել է Ընթացակարգի շրջանակներում  ստանձնած՝ հայտը հրավերի պահանջներին համապատասխան ներկայացնելու պարտավորությունը, ինչը հանգեցրել է Ընթացակարգին վերջինիս հետագա մասնակցության դադարեցմանը: 
Հիմք ընդունելով վերոգրյալը և ղեկավարվելով «Գնումների մասին» օրենքի 6-րդ հոդվածի 1-ին մասի 6-րդ կետի «ա» պարբերությամբ և 2-րդ մասով, ինչպես նաև Կարգի 32-րդ կետի 19-րդ ենթակետով՝
ՈՐՈՇԵՑԻ
1. ԱՍ-ՆԱԽԱԳԻԾ ՍՊ ընկերությունը (ՀՎՀՀ՝ 01256867, հասցե՝ ք. Երևան, Բաբաջանյան փող. 19-րդ շենք, 23) ներառել գնումների գործընթացին մասնակցելու իրավունք չունեցող մասնակիցների ցուցակում,  
2. սույն որոշման օրինակն ուղարկել Ընկերությանը և Ֆինանսների նախարարություն,
3. սույն որոշումը կարող է բողոքարկվել Երևան քաղաքի առաջին ատյանի ընդհանուր իրավասության դատարան՝ այն ստանալու օրվանից երեսուն օրվա ընթացքում։                                          

